Bivdi ja guovzabalvalanmeanut

OLAVI KORHONEN

Vuoigatvuohta guvzii

1700-logu gearretrivttiid duopmogirjjit ¢ajehit sdmi vearroeatnaneaiggada
nana vuoigatvuoda fuddui, mii lei su eatnamis. Guhte vuoigatvuoda rihk-
kui fertii bivdofuoddu méhcahit rivttes eaiggadii ja buhtadusa maksit
(Korpijaakko-Labba 1994: 258). Diggeassi Anaris j. 1733 muitala ahte
Gabriel Johansson Aikio lei Joran Morottaja eatnama bivdogarddis geatkki
goddan, mii lei guokte gotti hasken. Go 4ssi bodii dikki ovdii, de diggi
gavnnahii ahte Aikios galle laga mielde lei vuoigatvuohta raiskki goddit,
muhto seammas son lei vahaga dahkan Morottaja guovdu eatnamisttis'.
Eatnaneaiggadii mearriduvvui buhtadus beliin nahki arvvus ja maksu
goluidis ovddas. Duomu vuodustus lei guovllu arbevierru ja duohtaassi ahte
Morottaja lei eatnama eaiggat® (Korpijaakko-Labba 1994: 262). Bivdoriekti
cuovui vearroeatnama oamastusa.

badjeolmmai Jon Andersson, Gran Cearus, lei hastdn badjeolbma Olof
Thomassona, Vapsten ¢earus, dikki ovdii guoddalemiin ahte 4§§eoamas-
teaddji berresii oazzut assaigullevas oasi su ovddit ¢avcca, ovdal vuosttas
muohttaga, birastahtton guovzzas su vearroeatnan, Kuordisvuomi, alde.
Thomasson lei lobi haga guovzza goddan. Dan geardde 4ssi nogai soaba-
hallamiin (DB 1810). Nuppi geardde leigga Sjul Nilsson ja Mats Sjulsson,
Umbyn Cearus, ovttas guovzza birastahttan, man Mats manna akto lei goddan
javuovdan. Sjul ii oasis 0zzon vaikko son birastahttimii lei geavahan njeallje
beaivvi. Oanehis divasStallama manna Mats goit soabahii Sjula buhtadusain
vahaga ovddas, man lei gillan (DB 1794). Muhtin diggeassit ¢4jehit ahte
eatnaneaiggada riekti lei nu nanus ahte vejii buhtadusa oazzut guovzzas man
ie$ i1 leamasSan birastahttan iige goddan (Korpijaakko-Labba 1994: 263).

1« s& matto giort honom [Morottaja] &wirkan pa dess [= hans] land»

2 «Landsens pligsed» ja dat duohtaassi ahte Morottaja «war landets dgarex»

GuovZa sami mailmmigovas

Oaidnit ahte guovza lei hui guovddazis olbmuid jurddamailmmis. Pehr
Fjellstrom ¢alla girjjazis samiid guovzabalvalanmeanuid birra Ubmeje (saD,
Ubmi) samieatnamis, ahte lea almmolas lahka man buohkat leat dohkkehan
ahte gean vearroeatnamis guovza lea goddojuvvon, son das oasis oazzu
juogo son ie§ lei farus dahje ii (Fjellstrom 1981 (1755): 8)*. Guovza lea
ovddimus buot meahcielliin iige leat adnon maninge raiskin (go harve
vahéagahtta sin bohccuid), muhto baicce adnon ovdun go lea vearroeatnama
alde; dainna go guovzza goddimis sis galle ii leat uhca ovdamunni (Fjell-
strom 1981 (1755): 3). Guovza ii lean vaSuhuvvon, baicce buorebut guossin
adnon vearroeatnamis. Lei bivdokultuvrra dorvoaddin ja oassin bajit famuin.
Cakéat ¢akné bidjui ja oaddd dassazii go ilbmi giddat lieggana. Gumppe
vaSuhedje, bahagasas bodii, muhto guovzza atne basimussan ja dainna
goh&odedje dan bassi navdin, bassi eallin* (Fjellstrom 1981 (1755): 10).

Cuo&éuhedje ahte guovza basttii gullat ja ipmirdit maid olbmot hupme.
Dan dihte olmmos ferte leat varrugas. Ii oac¢€o ild rdmppastallat muhto
sitvvut hupmat ja suollemas saniid geavahit amas guovza dan gullat ja
ipmirdit. Erenoamazit bivddus geavahedje Davvi-Suomas nu mo earanai
gusket bivdui (Itkonen T. I. 1948 II: 362-363). Guovza lei sihke balddonas
jaramiduvvon allatvuodastis. Balvalanmeanuin bivdit atno andagassii ahte
ledje ovehan su goddit ja seremoniijain occoded;je suoji su vasi vuostai, vai
su fapmu Sattasii sin ovdun iige vahagin. Manimus balvalanriittas havdadedje
buot su davttiid goruda darkilis saji mielde. Arkeologalas gavdnosat duodastit
ahte duodaid lea nu mo lea muitaluvvon (Zachrisson — Iregren 1974). Boar-
raseamos guovzahavddit Davvi-Ruotas leat vikinnpaaigasaccat. Johkamohki
Garatja guovzahavddi aigemerostallan lea 890—1160 ma4. ja Oarjebadaeatnan
riddoguovllu Grundskatanis lei havdi 890-1020 digodagas ma. (Broadbent
— Stord 2003: 3); guovza lea balvaluvvon sihke siseatnamis ja rittuin.

Guovzzas lei badjellunddolas fapmu mii laktasii 4diggi johtimii ja dat

3 Pehr Fjellstrom (1697—1764) lei Liksjuo (Lycksele) bahppan j. 1739 rajis. Su dnssus ng. lullisami
girjegiella (sydlapska boksprdket) badjanii vuosttas ¢allingiellan samiide. Dan suopmanvuoddu
lei Ubmeje (Ubmi) samieatnan ja lagamus guovllut dala§ Arjepluoves.

«passe waisje, et heligt djur

lea vaikkuhan muhtun jagi mearkabeivviide. Fjellstrom muitala ahte dat
goarjada almma mangelagas biepmu haga dan aiggi rajes ¢akcat golggot-
manu gaskamuttus go mannd bidjui gitta Tiburtiusa beaivvi radjai Stil. Vet.
(boares malle mielde), go dat humu ja vasahusaid mielde fas ihta, juogo
lea ollu muohta dahje ii (Fjellstrom 1981 (1755): 2). Olbmot imastalle
guovzza dalveadjagasa biejus.

Guovia ja jagi guoktejuohku délvvi ja geasi mielde

Dolos sami aigelogus lei jagi guoktelohku deatala$ (Korhonen 2002: 76—
77, Norlander-Unsgaard 1987: 81-82, 87-89, 87). Dalvi alga goas (saJ)
dalvveidja lea, namalassii golggotmanu 14. beaivve. Johkamohkis oaivvil-
dedje ahte dalvi alga dalle go guovza manna bidjui (Grundstrom 1946—-1954:
1071) ja gaskadalvve muddui, dahje darkileappot guovzaija, de jorgala
nuppe bealldi. Beaivemearri lea Davviriikkaid arbevieru mielde oddajagi-
manu 14. b. (Be 1981 (1956-1978): 615.)

Fjellstrom dajai ahte guovza boahta biejustis Tiburtiusa beaivve boares
malle mielde. Johkamohkis lea diehtu ahte Tiburtius [cuogomanu 14. b.] lea
vuostta$ geassebeaivi.’ Dalle guovza ihta biejus (Grundstrém 1946-1954:
1027). Boarraseamos sami kaleandariin diet beaivi ¢djehuvvo muorain mas
leat lasttat. Olaus Graana® teavsttas (Graan 1899 [1672]: 74-75) leat Tibur-
tius d. 14. Aprilis -saniid buohta ovttageardanit cAhcon muorra suhkkes
ovssiiguin ja nuppe sajis muorra unnit ovssiiguin ja sanit d: 14. Octobris.
Dan son maiddai namuha 7alvijd’. Buot sami kaleandariin j. 1566 rajes
leat sierralaga$ mearkkat 14. b. cuonomanu ja 14. b. golggotmanu buohta
(Granlund — Granlund 1973: 42, 45). Nu lea maiddai Suoma boarrdseamos
kaleandariin ja garjillas ja estlandalas kaleandariin 1600-logu alggus ovddos-
guovlluid.

Sami oarjesuopmaniin tearbma (saJ) suvidja (~ suviidja) ’geasseidja’, ¢uju-
ha cuonomanu 14. beaivai (Wiklund 1897: 16-20, Nilsson 1934: 107) ja

5 ’Tiburtius [14 april] &r forsta sommardag’

6 Olaus Graan lei girkuhearran Byshdame/Bitum (Pited, saD Bitun) searvegottis ja dovddai buore-
musat lagdmus samieatnama ja muhtun muddui maid Julev samieatnama.

7 Mii mearkkaa ddlvija, oaniduvvon (sal) ddlvveidja-sanis.

davvisamegielas suvidja ja (ml.) suvijat ’geasseidja/geasseijat’ leat ijat 14.,
15.ja 16. b. cuonomanu mannil (Nielsen 1979 (1932—-1962) II: 610, Itkonen
T. 1. 1945: 238). Dat ledje mearkabeaivvit maid mielde dalkki einnostedje.
Anarasgielas tearbma lea ovttaidlogus ja mearkkaSa *muhtun muitobeaivi’
(irgendein Gedenktag) ja seamma go Tiburtius-idja (Itkonen E. 19861989
III: 201). Satni (saD) dalveidja, golggotmanu 14. beaivi, lea dovddus Suoma
bealde. Jiellevaris fas gavdnat manggaidloguhdmi (saJ) suvijd ’geasseijat’
¢ujuheamen jandoriidda 14.—16. b. cuonomanu (Grundstrom 1946—-1954:
1027).

Muhto Johkamohkis (sal) suvidja séhtta maiddai leat seamma go *Markus-
idja’, man beaivemearri lea cuonomanu 25. beaivvi. Okta muitaleadd;i
diedihii ahte suvi lea olles vahkku cuonomanu 22.—28. beaivve®. Man ldhkai
sahttit dien aigeerohusa Cilget? Pehr Fjellstrom geavahii doahpaga boares
malle mielde ja oaivvildii dainna Juliusa kaleandara, mii lei boardsmuvvan
go aiggi mielde lei bazdhallan logiin beivviin beaivvasjagi ektui. Poava
Gregoriusa XIII bokte mearriduvvui j. 1582 ahte lei darbu logi beaivvi
javkadit, muhto bisttii gitta 1753 radjai ovdal go Ruotas ja Suomas dan
dahke ja dalle lei erohus gorgnon oktanuppelot beaivvi radjai (Jansson
1981 (1956-1978): 22). Aigelohku odda malle mielde lei eske Fjellstroma
beivviin valdojuvvon atnui, muhto guhké suvija sajadat kaleandaris boares
malle mielde lei samiid gaskkas seilon. Dan sivas vahkut siskkobeale
cuonomanu 14.-27. b. namuhuvvojit (sa)) vuostasj suvidjan ja manep suv-
idjan (Grundstrom 1946—-1954: 1027).

Sanis suvidja ~ suviidja ’ geasseidja’ earuhit suoma suvi- *geassi’; “bivval,
njahcu’ (Lonnrot 1958 II: 615). Lonnrot dovda maiddai sani suwipdiwd,
’geassebeaivi; suttadat; Tiburtii beaivi, cuonomanu 14. b.” (Lonnrot 1958
II: 616). Erenoamazit Davvi-Suomas, Davvi-Nuortabadaeatnamis ja Suoma
nuortasuopmaniin lea suvi *bivvalat, njazut dalvet’ (SKES 1141). Cujuhus
njdhcomuohttagii lea Davvi-Garjilis hui Cielggas dajaldagas tdndpidnd
pihalla on suvi ’odne $iljus lea njdhcu’ (Zaikov — Rugojeva 1999: 177).
Samegiela sanit (s4J) ddlvveidja ja suviidja leaba jorgalanloanat suoma
saniin falviyo ja suviyo, mat darkkuhit seamma go samegielas. Grundstroma

8 Dan vahku go Markus lea muhtun miesit, guokte dahje golbma miesi, lavejedje $addat. Daid
namma lei (s4J) ’suvigdhttara, ma suvijav mierkkiji’; miesit *merkejit suvija’. Nuppiin saniin
dat ledje muittuheamen dan birra ahte dal lei suvi boahtan (Grundstrom, vurkejuvvon bahparat,

Uppsala).

merkejumiin Jiellevaris lea maiddai dajaldat (sa)) oabme suvvivahkko
’boares suvvi-vahkku’, mii lea vahkku ovddal miessemanu alggu, goas
guovza badjana. Veardit bajabeale dieduin Jiellevaris man mielde Tibur-
tiusbeaivi lea cuogomanu 25. beaivi. Sanis suvvi lea dan geardde sadmegiel
guovddaskonsonantan vy ~ v.?

Guovza, gida valdu

Oazzut eard oaidnin¢uoggaid daidda tearpmaide J. A. Nenséna bokte,
guhte Ruota beale Samis angirusai dieduid muitui callit samegiela ja
sami kultuvrra birra 1800-logu alggus (Drake 1979 (1918): XII). Sus lea
(4rvideames Sjeltie (Asele) samieatnamis) okta ovdamearka suvi-sani
vuogaiduvvan hamis, mii lea (galdu satnehamis) suvve *guovza ja dan
eallin’ (Drake 1979 (1918): 330). Oaidnit déas ahte satni ii dusSefal ¢ujut
digemearrai, goas liegga jahkebealli 4lgd, muhto ie§ guvzii. Muhto satni
sahttd maiddai darkkuhit ceahpimus guovzabivdi ja su eamida. Dan gévd-
nat guovzaluodis Sjeltie sdmeeatnamis. Vuosttas garga alga (teavstta ¢allin-
vugiin) «Ale 4de mo suvve-neita! / dska ade, kasse mo vulga: ..» '° ja
nubbi gargga algu fas lea «Tjable, naddesje, sjedlatjeb, / lijeb anotemen
suvve-neitist...!)»'' Muituimerkejupmai lasihuvvo kommentara ahte dén
lavlu guovza guovzabivdi eamidii (Drake 1979 (1918): 335).

GuovZzaluohti ovddiduvvui muhtunldgas vuorrulavluma hamis. Suomagiel
satni suvi ’geassi’; ‘njahcu’ lea vuoddun samegiel digeterbmii, mii ¢ujuha
gida deataleamos mearkabeaivai, go guovza gohccé biejustis. Ja dasto satni
suvi dahje suvve geavahuvvui guovzafeasttas sihke guovzzas, guovzabivdis
ja—nu mo eske oinniimet — su eamida birra. Muhto Fjellstroma teavsttas lea
earanai satni man jietnadeami dafus fertet analyseret. Dan séni son geavaha
go muitala ahte guovZzabivdit mahccet ruoktot soddjilis bessodagain, mii
goh¢oduvvo Soiwe risen. Dainna ovddimus guovzabivdi golmma geardde
goalkkuha goahteuksii ja dadja «Soiwe dlmay jus lea guovzaaddja, muhto

9 Tearbma (sal) suovvabdrnne lea *boares namahus olbmas guhte lea guovzZa goddan dahje eara
oavanbargguid dahkan sabehiid alde jnv.” (informanta Erik Holmbom, Njunjes, Johkamohkki).
Diet geahccaleapmi heivehallat sani lea dolvon hyperkorrektismii!

10 Drake lea dan na dulkon: «Ale oade, mu bivdonieida! / Oade vuos dalle, go mon vuolggan...»

I Dylkojupmi lea: «Hearvan biehéama alde ja biezabuoiddi alde / Bivden bivdonieiddas...!»

«Soiwe neity jus lea njignelasguovza, man lea goddan. Ja de Fjellstrom
lasiha ahte muhtumat addet maiddai dan nama guovzaolbmai ja su eamidii.
Manimu$§ mearkkaSumis lea mangeleappos ovdamearka, go Séiwe neit lea
seamma go guovzabivdi eamit (Fjellstrom 1981 (1755): 17, 25).

......

von. Lestadius arvalii ahte soiwe lea seamma go saiva (saJ. ml. sdjva),
namalassii eatnanvuolazat, ja ahte saniin oaivvilduvvo guovzza bassi
luondu, mii algoboahtimusas lei boares galduid Saivo (Lastadius 1997:
125). Satni lea maiddai dulkojuvvon samegiela (saD) bassi-sani synonyman
(Reuterskiold 1912: 25, Karsten 1952: 132).!? Nenséna rikkes muituimerke-
jumiin Ruota Samis lea vejolas gadvdnat Covdosa Fjellstroma teavstta
soiwe-satnai. Lullisami Doorte-Sjeltie (Dorotea-Asele) sdmieatnamis lea
muitui vurkejuvvon (Nenséna callinvugiin) suije-pardne ’guhte guovzza
birastahtii’, suije- dahje leipe-rdntjo *vuojan mii gesii guovzza ruktui’ ja
suije-neiteh ’guovzaolbmaid eamidat’."® Sihke sdiwe neit ja suije-neit leat
seamma konteavsttain geavahuvvon. Muhto movt leat saniid jietnadathamit,
erenoamazit konsonanttaid dafus, ¢ilgemis, jus dain maiddai lea oktasas
gielalas duogés? Diesa sahttd Coavddus gavdnot ies teavstta c¢allis, Pehr
Fjellstromas.

Fjellstrom lei bahppan ja aggiris giellaolmmajin olggosaddan vuosttas
samegiel Odda testamentta (saU, Adde testament), mii lei ubmisamegillii.
Girji almmustuvai seamma jagi go su gitjjas guovzabivddu birra (1755) bodii,
mas satni soiwe namuhuvvo moadde geardde. Giellaoahppa, ruota-samegiel
satnegirji ja Lutherusa katkkesmus almmustuvve juo 1738. Girkogiehtagirji
mottiin sdlmmain bodii 1744. Son lei stuora aggirvuodain ovddidan ubmi-
samegiela girjegiellan ja lea vejolas ahte go gulai informanttaid geava-
heamen sani (saU) suojjie (guovddaskonsonanttaiguin -jj-), de muitai daid
lullisamegiel s&niid Sjeltie sdmieatnamis ja das lulleliidda, main -jj- véstidit
-jv- (jvv ~ jv) ubmisamegielas, omd. dejjie - djvvie *0aivi’, tjdejjie - tjdjvvie,
’Coaivi’, biejjie - bedjvvie *beaivi’. Informanttaid suojjie-sanis sahtii de hui

12 Edsman arvala ahte Fjellstroma dajaldat séive rise boahta sanis suejvene-rijsie (Edsman 1994:
71, mii berresii ¢allojuvvot (saL) soejvene- ’suoivvan’). Muhto go das lea gazaldat ubmisame-
giela sanis de lea suojvane riekta satnehapmi.

13 Visterbottenis leat maiddai merkejumit dain saniin sierra sadjehamiin: suije-partnit, suije-
pardneh ja suije-neit dahje suije-pardnen akka ’guovzaeaiggada eamit’ (Drake 1979 (1918):
335-337).

lunddolaccat rahkadit *sudjvvie (teavstta soiwe), mii hyperkorrektisman
dan rajis lea ¢adjidahttan oskkoldatdutkiid.

Satni suije (Nenséna ¢allinvuogis) gdvdno maiddai Lundiusa teavsttas 1670-
logus.'* Son geavaha dan go lea govvideamen samiid noaidevuodavuoinna
(«spddoms anday») man namuha sueien. Dat leat badjellunddolas veahkke-
vuoinnat muhtun ealli hamis dahje bas olmmozin («sma folck»). Dat
diedihit gaiddus assiid birra, buoridit buhcciid, leat noaiddi veahkkin go
finada jdbmiiddimmus jnv. (Lundius 1905 [1670-logus]: 6-8, 40). Geas lea
nana noaidevuodavuoigna, son lea maiddai buorre meahcasteadd;ji («skogs
many). Wiklund oaivvilda ahte sueie lea hui boares tearbma ja Samana
veahkeheaddji ealli hamis (Wiklund 1916: 71).

Oskkoldatdutkit leat eanemusta Catnan sueie-tearpma lullisamegiela
saajve, ml. saajvh-doahpagii, veahkkevuoinnaide main ledje manggalagas
doaimmat (Backman 1975: 117, 136, Rydving 1993: 140, fuomas saajvoe
mii galgé leat saajve). Paasonen lea ovddidan oaivila ahte tearbma lea
seamma go sdmegiela (saD) suodji, suoivvan, masa Hultkrantz guorrasa
(Paasonen 1909: 24, Hultkrantz 1987: 117). Satni suije Nenséna teavsttas
boahta eahpitkeahttd nana albmotarbevierus, go dat geavahuvvo guovza-
balvalanmeanuid oktavuodas. Sdmi oskkoldathistorjjalas dutkamis lea davja
daddjon ahte noaiddi balvalan- ja veahkkevuoinnat leat vizzon eallislajaid
suodjalanvuoinnain (Backman 1975: 119, 134). Paulson (1958: 35) lea
Lundiusa sueie laktan ng. friddjasiellu-doahpagii. Dan oaivila lea vejolas
buorebut vuodustit ja dasa boadan vuolleleappos.

Sihke suije, sueie ja séiwe (mu dulkojumiin) leat vejolaccat ovttastahttit
dabalas (saD) suodji-satnai, man ubmisamegiel hapmi lea sudjjie (Schlachter
1958: 135). Satni gavdno buot sami varietehtain, muhto ii leat vejolas
mearridit leago dat arbesatni vai boares loatna suoma sanis suoja ’suodji’,
’varjalus’; "njahcu, suttadat, bivval (ilmmi birra)’ (SKES 1111-1112, SSA
3: 214). Manimus mearkkaSupmi lea arvideames boadusin garggiideamis
’suodji (biekka vuostdi)’ > ’bivval (oppala$ mearkkaSumis)’ > ’bivval (ilmmi
birra)’, 'njahcu’ (SSA 3: 214). Samegielas lea lullisuopmaniid rajes (suaja,
Bergsland — Mattsson Magga 1993: 297, Hasselbrink 1981-1985 II1: 1260)
gitta nuorttamus sdmiguovlluid radjai dusSefal ovddit mearkkaSupmi: veardit

14 Nicolaus Lundius, gii lei sémi sogas, dovddai buoremusat Julev ja Bitun samieatnamiid diliid.

nuortalasgiela sudjj ~ sue’jj, ’suodji (biekka, arvvi vuostéi)’ (Mosnikoff
— Sammallahti 1988: 112, Itkonen T. 1. 1958 I: 528).

Albmotoskku Suodii

Tearpmaid gaskkas albmotoskku badjellunddolas vuoinpaid ja albmanusaid
leat ¢ielggas, muhto dan gaskavuoda guvzii ja guovzza badjellunddolas navce-
caide lea vejolas ¢4jehit. Lea vuohkkaseamos algit anarasgiela saniin Syei ji
~ Syeiji, mii lea laivves garrusatni ’doanta, fuotnu’. Dan mearkkasupmi lea
maiddai ’oamehasa vuoigna’'> (Sammallahti — Morottaja 1993: 98). Goallos-
satni Syeijirokke lea cielossatni olbma birra, 'neavri’ (verdammter Kerl).
Miellagiddevas frasa, mii geardduhuvvo manggain guovlluin, lea anaras-
gillii (satnegirjji ¢allinvuohkai): kal Suajaaz tom poouvast ’gal suajaaz
dan boagusta (daddjojuvvo go olmmos lea boastut 1ahtten, man nu vearrut
dahkan’; Itkonen E. 19861989 III: 233-234).

Anara badjesapmelaccaid gaskkas lea frasa (saD) suodji boagustii mandid.
Dajaldat boahta teakstaoktavuodas mas daddjo ahte manat fertejit siivvut
vuordit dassazii go ollesolbmot leat boradan (Ravila 1934: 153). Jus
manna ii nagot biergobihta seastit ija badjel, man eahkedis lea 0zZon,
de vanhemat dadjet: Vuoigna boagusta sealggi duohken, it go oainne?
(Itkonen T. I. 1946: 73). Finnmarkkus diet artegis satni lea hui arrat merke-
juvvon Leema satnegirjai (1768—1781), shjuoigja, ’olbmahuos, richpu’;
’bahagas, biro’!® (Nielsen — Nesheim 1979 (1932-1962) V: 74). Satni
gavdno sierra soggevokalain davvisamegielas: suodja (Kara§johka),
suodji (Guovdageaidnu) "badjellunddolas sivdnadus mii illuda (boagusta)
olbmuid barttiid dihte’. Satnegirji adda dan ovdamearkka: mu njalmmi
Suodja [Suodji] boagustii, mii lea seamma go ’in borramusa oZzon’ (Nielsen
1979 (1932-1962) I1I: 679). Friis fas jorgala dajaldaga *'mon fillehallen,
narrehallen’ (jeg fik en lang Neese; Friis 1887).

Harald Grundstroma viiddes dokumentaSuvnnas Julev samieatnamis leat
moanat diedut tearpmas (saJ) sjuodje ja sjuoje biellje *Suoji beallji’. Sjuoje

15 «pahus, pentele; vainajan henkix»
16 «stakkels, liden Stakkel»; «den Onde, Diaveleny

biellje gulla mahkas buot maid olmmos dadj4, jus garruda, bosta soapmasa
jnv. Jus Sibihii mat adda unnit fuoddara go nubbai, dahje jus sdvvala nubbai
baha, de daddjojuvvo ahte sjuodje boagusta'” (Grundstrém 1929: 60, 1933:
227). Sjuoje biellje (saJ) gulla ja sjuodje boagusta olbmuid meattadhusaid
(Puotta Andersson, Savvon). Jus olmmos verrosa dahje ¢eavllastalla, de
lavejedje su varuhit dainna go (saJ) sjuoje biellje le§ dan gullan, mii mearkka-
$a ahte ranggastus lea vuordemis (P. A. Gruvvisare, Sirges). Arjepluovis Carl
Johansson muitala ahte jus heajos olmmos boahta goahtai, go goahteolbmot
leat boradeame, iige biepmu oaéco, de daddjo (saArj) «de sjuojje dan iemeda
jela bandi harddo duogen tjdhkkaha ja tjajbmay.

Just Qvigstada bokte Grundstrom oaccui dieduid dan tearpma birra. Jus
guhtege Unjarggas govssahalai, de dadje (saD) «de su njalmmi Suodjé boa-
gustay. Ivguvuona Omasvuonas darkkuhedje ujus olbmo (saD) suodji ii
boagustan, dat lei nu udju, mii lea ’son lei nu udju iige maidige oZZon, go
ii lean oidnosis’. Bajddaris dajai arjepluovesapmelas (saArj) «bah4 sjuojje
vujdnuj». Frasain de [ij sjuodje olmmos dovddaha hirpmastuvvama man
nu 4881 dihte. Dat lij sjuojes mannd, bena mearkkasa ahte mannd, beana
lei eahpegulolas. Aarbortes lea Qvigstad diedihan Grundstromii sani (saL.)
sjuejie-ledtie (sjuojje-lattie) mii lea vaiggasloddi mii einnosta jdpmima.
Dat gullo vaidaleaddji olmmosjienain ihkku (Grundstrom 1933: 227).
Dan satnediedus bohtet arvideamis lullisamegiel satnegirjji sanit sjuejie
’vaiggas, japminsahka’ (dedsvarsel, dodsbudskap) ja sjuejie-ledtie *vaig-
gasloddi’, ’loddi mii japmima einnosta’ (feigdefugl, fugl som varsler dod,
Bergsland — Mattsson Magga 1993: 259). Tearbma vailo Hasselbrinka sat-
negirjjis (1981-1985), man sahtta nu dulkot ahte dat vailu lulimus lulli-
samesuopmaniin. Friisa Sudje-lodde (satnegirjji ¢allinhdmis) sahtta boahtit
Qvigstada galdus.

Lexicon Lapponicum (Lindahl — Ohrling 1780: 405), mas sanit eanas leat
ubmisamegielas, adda guhkes ¢ilgehusa. Dalas ¢allinvuogi mielde satni lea

sjudjjie'® ja boares satnegirjjis sjuoje, (ml.) sjuojeh *suodjalusvuoinnat’, *hal-
dit’"”. Dasto boahta latiinnala§ kommentéra, mii samegillii gullo: Suodja-

17" Boagustit (saD) vastida débalatat julevsamegiela tjajmmat (Saibmat).

’suodji’ (Lee) nu mo earanai guovlluin.

19" (lares, penates; tomtgubbar, &lfvar»

lusvuoinnaid, gopmiid ja dan sullasas sivdnadusaid samit galle dovdet,
muhto eai sii dattetge goassege leamas drggit, eaige ane dan vearrdabun
dahje eanet unohassan okto mehciin lihkadit, juogo beaivet dahje ihkku®.
Dén govvadusas mii oaidnit ahte gazaldagas lea muhtunlagas luonddu
vuoigna.

Guovzza suodjalanvuoigna

Buot buorimus dieduid (saJ) sjuodje-sani birra oazzut girjecalli Anta Pirakis
Johkamohkis eret. Girjjis Jahtte same viessom?! Pirak geavaha sani sjuoje
guovzabivdokonteavsttas ja addd mavssolas lassedieduid. Tearpmas leat
Cielga catnosat guovzza badjellunddolas ieSvuhtii: «Bierna birra ittjij galga
haladuvvat mige vastes 1ahkaj, ittjij ge aktak skuorgga galga goarssut,
juhte san gihppadit méahtta giddet biernav. Ajnnasik galggin vérrogit
hallat, g& biernnagdddemadjgge lij lahkusin, ietjan vuojn sjuoje biellje
gulla goarssas hoallev.» (Pirak 1993 (1937): 85.) Nubbi ovdamearka (s&J)
sjuodje-doahpagis lea bivdofearanis, masa ramppas olmmai lei searvan.
Galggai gul okto guovzza saittiinis goddit. Muhto de geavai nu ahte guov-
za heahkastuhtii su, gaskkii su giechtamaddagii ja vulggii meahccai. Dés
olmmos oahppé vuollegaSvuoda: «Dale gullabihtit, gékte sjuoje biellje gulla.
Ij galga almasj hallat il4 ednagav ja stuorrat’.—Sjuoje biellje le juohkka
sajen stedas gullamin.’” — *Almasj galgaj vuogas lahkaj sagastit.» (Pirak
1993 (1937): 219.)

Lea sudja muitit ahte albmotoskku mielde guovza gulla ja ipmirda buot
maid olbmot hupmet (Edsman 1994: 80). Bivddus ii lean lohpi ies iezas
rabmot. Buohkat galge dovddastit daidduhisvuodaset ja famuhisvuodaset.
Dan ovdandoalla maid Sjulsson (Pettersson (1905-06) 1979: 129-130).
Guovzabalvaleapmi galga ¢adahuvvot nu ahte ii mihkkige boasttuvuodaid
SattaSe ealli vuostai, muhto baicce nu ahte olbmot bealustuvvosedje
guovzza luhtte (Fjellstrom 1981 (1755): 29). Olmmos ferte vuollegazzan
dan gudnejahttit (Backman 1981: 57). Ollu mii guovzza birra muitaluvvo

20 «Lares, spectra & istiusmodi phantasmata tantum non ignorant Lappones, neque illos unquam
hac in re superstitioni deditos fuisse constat, unde etiam silvas noctu absque comitatu peragrare
difficile non ducunt & minus jucundum, quam interdiu.»

21 Girji bodii vuos ruotagillii 1933 ja dasto julevsamegillii 1937 ja 1993.

gusto maiddai (saJ) sjuodje-doahpagii.

Go guovza lei goddojuvvon, de gokée dan guossaovssiiguin boahtte beai-
vai vaikko lei nu lahka ruovttu, ahte seamma beaivve livééii leamas vejo-
las dan ruktui guoddit njuovvama varas, Fjellstrom ¢alla. Muhto nuppe
beaivve alggahiSgohte guovzza sahttit ruktui (Fjellstrom 1981 (1755): 17,
19). Guovzaluodis, mii lea sullii j. 1775 Géstriklanddas, oidno ahte balva-
lanmeanut ledje goadis algan ovdalgo vizze guovzza. Daddjojuvvo ahte
nissonat sihte diehtit goas guovZza boahtd. Muhto dalle ledje juo muhtumat
dan viezzame (Edsman 1994: 73-74). Nensénas lea diehtu ahte olbmat bivd-
du mannil bohte ruktui ovdalgo guovza vizzojuvvo (Drake 1979 (1918):
335). Lea sudja jearrat leago dan lahttema duohken mii nu oskku 43siid
vai dusse praktihkala$ sivat.

Dat ovttaskasassi doalvu min riitii, man lave gohcodit guovzza rissemin.
Dakkavide goddima manna bivdit rissejedje guovzza bodnjojun bessodagain
dahje rissiin. Bessodat lei eara seremoniija osiinnai farus. Boarraseamos
mainnasupmi lea Rheenas (1671). Go guovza lea goddojuvvon de rissejedje
dan rissiin dahje davgasis spizain, mas satnevajas: Guovzza rissiin roaiskut
(Rheen 1897 [1671]: 44)*. Fjellstromas guovzza rissen ii namuhuvvo, muhto
daddjo ahte bessodaga, viera hamis giddejedje guovzza ollolii. Guovzabivdi
rohtte bessodaga golmma geardde. Bessodat dahje spih¢a geavahuvvo de
sierra 1ahkai manneleappos guovzafeasttas ja giddejuvvo de viimmat guovz-
za biehcamii ja hdvdaduvvo aktan guovzza davttiiguin (Fjellstrom 1981
(1755): 16, 17, 18, 24, 25). Ledje rieggaiguin ja messetvidjebihtaiguin
¢inahan bessodaga, muhto daid javkadedje ovdal havdadeami ja bidje daid
meavrresgarrai muhtunldgas gudnemearkan. Spiza namma lei, nu mo juo
oinniimet Fjellstromas, Séiwe rise. Guovzaluodis jagis 1775 lea maiddai
guovzabivdi ’faSku’ bessodagain feastta sierra momeanttain (Edsman 1994:
73).

Vejolas Cilgehus lea ahte bessodat (viera hamis) lea bazahas dabis giddet
guovzza ollola battiin dahje bessodagain skuvrai, go loktejedje guovzza oaiv-
vi oaiveskalzubeahcai (suom. karhunkallohonka). Dahpi lei ddbalas Suomas
(Haavio 1967: 31-35) ja sirkumpolara guovlluin, erret eard mansialbmogis.

22 «sl4 de honom medh Rijss eller miuka spodh, ther af ordspraket: SI44 birn medh Rijss»

Doppe gos dat vierru gavdnui havdaduvvojedje buot eara davttit darkilit
guovzahéavdai muora lahka. Bessodat samiid balvalanmeanuin sahtta leat
devkes muitu dlgoalgosas vierus ollola oaiveskalzui giddet. Okta diehtu dan
dabi birra lea Anara guollebivdi sapmelaccain, muhto dat lea arvideames
suoma vaikkuhus (Itkonen T. I. 1946: 221; 1948 11: 366).

Rissendahpai fas leat viiddes vastagat. Suomas lea 1700-logu satnevéajas
Ganandera satnegirjjis: guovza ii leat bessodagain huskudeames™ (Ganan-
der 1997 (1937-1940) [1787]: 7230). Diet suoma satnevéjas sulastahtta
boares ovdamearkka Ruotas** (1665), man Edsman dulko dien lahkai ahte
darbbasuvvojit eara neavvut dakkar fuddui (Edsman 1994: 88). Rissema
birra spizain dahje huskuma birra soppiin leat Edsmanis moanat oskkol-
dathistorjjalas ovdamearkkat subarktalas guovlluin (Edsman 1994: 88-90
galduiguin). Son lea dan oaivilis ahte gazaldagas lea moriidahttinriita dahje
bajascuoccaldahttinriita. Reuterskiold fas goh¢oda albmanusa Sattodatriitan.
Son fuomasahttd ahte guovza gohcca dalvenahkariin dalle go luondunai
ealaska, mii sihkkarit vaikkuhii olbmuide (Reuterskiold 1912: 26-28). Mu
mielas goittotge Harva (1938: 426) ja Backman (1981: 49) leaba eanet
jéhkehahtti dulkoma ovddidan, go oaidniba guovzza rissema sielu adjimin.
Sihke guovZzza rissen, buot goruda davttiid havdadeapmi jnv. leat hui lahka
Catnosis guovzza badjellunddolas ieSvuhtii. Dan dihte lea darbu darkot eara
davvidlbmogiid oainnuid guovzza birra.

Guovzia «eallinsiellu» ja «friddjasiellu»

Guovzabalvaleapmi lea dovddus eardnai suoma-ugrala$ ja davvieurasialas
albmogiid gaskkas. Obugralas mansi- ja hantidlbmogat leat samiid giella-
fuolkkit. Sin gaskkas lea jahkku ahte sihke olbmos ja guovzzas leat guokte
«sieluy (Paulson 1961: 93). Nubbi lea «eallinsiellu», mii konkrehta dihtto
vuoignamis. Vaibmu ja varra leat dan «sielu» sajit gorudis. «Eallinsiellu»
dahje «rumassiellu» javka gorudis go varra luitojuvvo (Edsman 1994: 156).
Go njuovva ealli de sahtta diet «eallinsiellu» veld vuhttot liegga goruda hevr-
rildeamis, muhto de javka go lahtut stirdot (Paulson 1961: 92). Lea vejolas
ahte dakkar gadddu guovzza ¢iegus luonddus lea vaikkuhan dasa ahte sami

23 (Fi karhua wijhalla (witzalla) lyémisti ole.» Prov. “sl4 bjérnen med rijs’

24 «Bjornen slar man intet medh Rijs.»

nissonat eai 0zzon guovzzavaimmu borrat (Drake 1979 (1918): 335).

Eske namuhin guovzza rissema. Vierut dan oktavuodas sahttet ujuhit miela-
vulos ja kultorarbbis sorjavas gadddui, man guovddasassi lei sielludualisma.
Go rissejedje guovzza ja gudde dan meahccai boahtte beaivai, de sahtta dan
dabi duohken leat hallu dorvvolaccat javkadahttit «rumassielu» gorudis.
Sihke olbmos ja guovzzas lei erret «ealliny- dahje «rumassielu» maiddai
«friddjasiellu». Namahus boahta das ahte diet siellu sédhttd orodit rupmasa
olggobealde olbmo ja ealli ealidettiin. Ovdamearkka dihte niegus, ekstasas
dahje sierra buohcuvuodain leat gaddan «friddjasielu» lihkadit rupmasa
olggobealde sullii seamma lahkai go noaidi seanssas finada jabmiidaimmus.
Mubhtun joavkkuin lea dat osku ahte noaidi fdmus bokte basta ealli «suoiv-
vanay, dahje nuppiin saniin «friddjasielu», halddasit ja dainna vaikkuhit
omd. bivddu lihkustuvvamii. «Friddjasielu» baiki lea albmotoskku mielde
oaivvis ja dat sdhttd bahcit rupmasii muhtun 4igai jdpmima mannil (Paulson
1961: 93-95). Buot garvvasanit ja riittat guovzabalvalanmeanuin leat kon-
krehta ovdamearkkat das ahte «friddjasielu» dihte ferte leat varrugas hupma-
mis ja ldhttemis.

Mansigillii «friddjasiellu» lea is. Etymologala$ satnegirjjit addet satnai
jorgalusaid ’olbmo suoivvan; ealli dahje japman olbmo oaidnemeahttun
(¢adacuovgi), ¢adjadalli vuoigna’. Tearbma namuhuvvo sihke olbmo ja
guovzza oktavuodain ja guovzameanuid govvadusain. Nubbi satnehapmi lea
is-kor "hapmi; ealli olbmo suoivvansiellu, mii ddbalaccat lea su rupmasis;
vuoigna’ (kor *govva, hapmi’). Satni is vastida arbesatnin suoma iftse ja sami
(saD) ies (SSA 1: 230). «Friddjasiellu» dahje buorebut daddjon «suoivvan-
siellu» mansi jurddasanvuogi mielde lea luonddustis 4ibbas eara go «rumas-
nieguin dahka matkkiid rupmasa olggobealde. Dakkar sielloaddejupmi
mielddisbuktd maid ahte oaddi olbmo ferte hui varrugasat boktalit (Hoppal
1975: 208). Guovzza juoiggademiin boktaledje ovdal go dan godde, mii
orru ¢4jeheamen ahte siellodualisma gavdnui maiddai samiid gaskkas. Lei
fasti su oaddin goddit, okta muitaleaddji dadja (Drake 1979 (1918): 331).
«Friddjasiellu» jorestii guovzza olggobealde su oadidettiin ja das lei darbu
astat guvzii mahccat (Pentikdinen 2005: 68, 58) ovdal goddima. Rheen calla
ahte guovzabivdiin ledje trumbbut, meavrresgarit, mielde go lahkanadde
bidjui (Rheen 1897 [1671]: 44). Geahccaledje maiddai fuopmasahttit ahte
gidda juo lei guhkés ollen ja ahte guovza lei ribahan oaddit dasgo lasttat

ledje juo sahpanbeljiin (Drake 1979 (1918): 331).

Guovzza boktaleamit, rissenriita ja eard dabit gitta havdadeapmai bohtet
bivdiid oskkus guovzza badjellunddolas ieSvuhtii. Sdmit gudnejahtte japma
guovZzza seamma sivas go mansi- ja hantidlbmogat, namalassii dan dihte
go suoivvanlagas friddjasiellu dan géibidii (Paulson 1961: 94). Obugralas
sielluipmardus lea veardideames daid saniiguin Kristoffer Sjulssona muita-
lusas, go dadja ahte vaikko guovza lei japman, de ledje dan oaivilis ahte son
il lean 4ibbas japman, muhto nu go «hadpmi» sus lei bahcan eallin ja dan dihte
eai sihtan su moktege halbbasit (Pettersson 1979 (1905-1906): 135).%

Guovzza haldi

Tearpmaid (sierra galduid satnehamiin) suv-, suvi, suvve sihke suije, sueje,
sueie ja soiwe (mu dulkomiin) lea darbu dutkat lagabui. Magimuccéaid sahtta
veardidit (saU) suodjjie-, (sa)) suodje-saniide (suopmanmolssaeavttuiguin).
Etymologiijat leat oppa Cielgasat. GoappaSagain lea suomagiela vuoddu,
muhto leago dain muduid oktasas duogas? Suoma suvi mearkkasa erret
’geassi’ maiddai *bivval, njdhcu’ ja suoja erret ’suod;ji’, *varjalus’ maiddai
‘njahcu, suttadat, bivval (ilmmi birra)’. Suoma sanit ¢ujuhit oktasas dalkka-
datdillai, namalassii go muohta giddat suddagoahta ja dalvi doadjasa giddii.
Suomagiel suoja definerejuvvo ’giddadalveilbmi go liekkasvuodadilli lea 0°
dahje dan bajabealde, njdhcu, suttddat’ (Nykysuomen sanakirja 1990: 332).
Fuomasit ahte oktavuohta ii Satta omd. sami (saJ) suvi ja (saJ) suodje -saniid
gaskkas jus ii valdde suomagiel saniid vuoddun. Sorjjasvuohta suomagielas
lea Cielggas.

Muhto de lea vel okta satni, man ferte ¢ilget. Dat lea (saJ) sjuodje (suopman-
erohusaidisguin) man algokonsonanta earuha sani sami (saJ) suodje-
sanis ja man njuolga varidntan dat ii sdhte leat. Etymologala$ satnegirjjit
namuhit sani gah¢anmearkkain (Rédei 1988: 748) dahje fuoméasumiin ahte
lea «jearaldatvulos» leago satni suomagiel loatna suoja-sanis (SKES 1V:
1112). Ja SSA (3: 214) ii leat dan oppa valdange vuhtii suoja-artihkkalis.
Suomagielas s vailu girjegiela jietnadahkan (erret loatnasaniin), muhto dat

25 «anskont bjérnen var dod, ansdg man honom dock icke sannfardeligen dod, utan att sdsom en

«hamny af honom annu lefde kvar och dérfor ville de ej visa honom nagon sidovordnad.»

gavdno garjilgielas alternatiiva jietnadahkan s-konsonanttain. Davvi-Garjilis
satni Suoja ~ suoja mearkkasa erret ’suodji’ maiddai ’liehmu, suttadat’
(Uhtua, SKES 1111)*. Dan Gérjila eatnanoasis jogat golget Giema gavpogis
Vilgesmeara gattis Mearrabadaluovtta radjai (geahc¢a gartii, Julku 1987:
119). Daid ja eara nuorttaguovlluid ¢dhcegeainnuid mielde garjillaccat
arrat ollejedje Oarje-Sapmai gitta dolo§ Haalogalandii, mii vastida otnas
Davvi- ja Gaska-Nordlandda. Vaapste (Vefsn) guovllus vearrovaldi Thorolf
Kveldulfsson dagai soahtematkkiid garjilacCaid (Kirjdlar) vuostai (Egil
Skallagrimssons saga 1992; Hame 1980: 78—79) ja 1100—1300-logu aigo-
dagas garjilla¢Cat ieza ¢adahedje moanaid rievidan- ja soahtematkkiid
Norgga beallai (Kirkinen 1963: 84, Itkonen E. 1968: 48). Arkeologalas
gavdnosat ¢4jehit sin doaimmaid sierra Sdmi davviguovlluin (Uino 1997:
198, girjjalasvuodain).

Dal lea vejolas dulkot maid sierra galdut dadjet tearpma mearkka$umi birra.
dalas callinvugiin) leat buot seamma go suollemas luondduvuoigna
dahje meahccehaldi (nugo Lexicon Lapponicumas), badjellunddolas
veahkkevuoigna, ddvja muhtun ealli hdmis (nugo Lundiusa teavsttas), muhto
Julev sdémieatnamis sjuodje lea buot Cielgasepmosit seailluhan gaskavuodas
guvzii. Doppe dat lea lagamustd guovzza suodjalanvuoigna dahje nu
mo sami albmotoskku tearbma gullo, guovzza haldi. Eard namuhuvvon
galduin tearbma lea duobbanan mealgadii. Lea sivva lonet Hultkrantza
saniid go dadja ahte lea Cavga oktavuohta olbmuid miellagovahallamiid ja
riitacoakkaldagaid gaskkas arktala$ oskkoldattiippas, namalassii eallisere-
moniijaid ja eallehdldeoskku gaskkas (Hultkrantz 1975: 372).

Das oaidné ahte giddanjazut, guovza ja guovzabivdu, ja guovzaseremoniijat
gullet oktii. Guovzza dassedit geardduheadd;ji dalveadjagas ja dan ¢atnasupmi
luonddu molsaSupmai geasi ja dalvvi mielde lei buot buoremus vuoddu
aigelohkamii. Guovza lei symbolan ¢uvges ja sevdnjes jahkebeliid gaskkas
ja biokosmmala$ gaskkusteaddjin almmi ja eatnama gaskkas (Norlander-
Unsgaard 1987: 89). Giddat go njazuda lea maiddéai buoremus muddu
bahtareadd;ji guovzza doarridit sabehiid alde. Muohta guodda olbmo muhto

26 Das tearbma maiddai lea ollen Guoladatnjargii. Gielddasamegiela Sujmur ja darjjesamegiela
Siijmir *leaibi’ (SKES 1112; mapit satnegoallus lea "'muorra’). Go leaibesuoskkahagaid guovza-
feasttas cirgaledje guovzabivdiid ala, de leaibi gulld hui lahka guovzabalvalanmeanuide. Leaibi
lei bassi muorra.

guovzza ii, Kristoffer Sjulsson ¢alla (Pettersson 1979 (1905-1906): 129).

Mii heivesii de buorebut garvvasatnin bivddus ja guovzafeasttas go suvi,
suodji dahje suodji? Suollemas saniin olbmat varrugasat lahkanadde bidjui,
amas guovzafeasta dus§ai mannat; feasta man buohkat vurde. Garvvasatnin
heivejit buoremusat vierrogiel sanit, nu mo omd. suoma- ja garjilgiela
sanit suvi, suoja ja suoja. Ja go geardde ledje atnui boahtan de sahtte
seamma sanit geavahuvvot hui sierra mearkkaSumiin. Oaiveassi lei ahte
guovza ii ipmirdan, ja bures tearpmat leatge doaibman go na guhka bahce
suollemassan dutkiide.

Oanddusat

saArj = arjepluovesamegiella
saD = davvisamegiella

saJ] = julevsamegiella

salL = lullisamegiella

saU = ubmisamegiella

suom. = suomagiella

The Hunter and the Bear Ceremony

For centuries, Sami have been owners of areas called «taxlands», which
were territories for hunting, fishing and reindeer husbandry. The knowledge
of the borderlines between tax lands was handed down from generation to
generation. Bear hunting rights on the tax lands were strictly controlled and
those who broke the landowners rights were tried by the district court. The
importance of the bear was due to the fact that the bear was a holy animal
and was the guardian of future game.

In their bear ceremonies the Sami honoured the dead bear, which was
usually killed in the spring when it rose from its winter lair and the spring
thaw had set in, from which the Finnish words suvi and suoja originate.
These words turned into Sami noa words, meaning the bear itself, the
hunter or his wife etc.

Detecting the background of these words makes it possible to interpret such
Sami terms as suije, sueje and soiwe used in connection with ceremonies
referred to in old documents. Therefore sueie, or ’a spirit of prophecy’ in
a text from the 17th Century seems to have its origin in the belief in the
guardian spirit of the bear. We know that the guardian spirits of animals
are often transformed into the personal spirits of shamans.

